
ODLUKU 
O USVAJANJU KREDITNO-GARANTNOG PROGRAMA 
ZA POLJOPRIVREDU I PREHRAMBENU INDUSTRIJU 

I. 
Usvaja se Kreditno-garantni program za poljoprivredu i 

prehrambenu industriju (u daljem tekstu: Program). 
Program iz stava (1) ove taĉke je sastavni dio ove Odluke. 

II. 
Ukupan iznos garancija po Programu iz taĉke I. ove odluke 

koje će na teret Garancijskog fonda izdavati Razvojna banka 
Federacije Bosne i Hercegovine iznosi 100.000.000,00 KM, 
umanjen za iznos garancija koje su izdate do 31.05.2021. godine 
po osnovu Kreditno-garantnog programa za poljoprivredu i 
prehrambenu industriju ("Sluţbene novine Federacije BiH", broj 
65/20). 

III. 
Korisnici Programa su preduzeća i obrti iz oblasti 

poljoprivrede i prehrambene industrije i poljoprivredne zadruge. 

IV. 
Za realizaciju ove Odluke zaduţuju se Federalno ministar-

stvo finansija, Razvojna banka Federacije Bosne i Hercegovine i 
Federalno ministarstvo poljoprivrede, vodoprivrede i šumarstva, 
svako u okviru svoje nadleţnosti. 

V. 
Ova odluka stupa na snagu narednog dana od dana 

objavljivanja u "Sluţbenim novinama Federacije BiH". 
V. broj 1593/2021 

21. oktobra 2021. godine 
Sarajevo 

Premijer 
Fadil Novalić, s. r. 

 
BOSNA I HERCEGOVINA 

FEDERACIJA BOSNE I HERCEGOVINE 
Federalno ministarstvo poljoprivrede, vodoprivrede i 

šumarstva 

KREDITNO-GARANTNI PROGRAM 
ZA POLJOPRIVREDU I PREHRAMBENU INDUSTRIJU 

Sarajevo, oktobar 2021. godine 

I. UVOD 

Kreditno - garantnim programom za poljoprivredu i 
prehrambenu industriju (u daljem tekstu: Program) definišu se 
zakonodavni okvir, cilj, namjena, korisnici Programa, uslovi 
izdavanja garancija, raspoloţiva sredstva, procedura izdavanja 
garancije i kriteriji, namjensko korištenje, nadzor i mjere uĉinka, 
kao jedna od mjera pomoći poljoprivredi i prehrambenoj 
industriji Federacije Bosne i Hercegovine. Program se odnosi na 
dodjelu garancija preduzećima i obrtima iz oblasti poljoprivrede i 
prehrambene industrije i poljoprivrednim zadrugama. 

Sredstva za provoĊenje i realizaciju Programa su 
obezbijeĊena kroz Garancijski fond (u daljem tekstu: Fond) 
kojim upravlja Vlada Federacije Bosne i Hercegovine i 
administrira Razvojna banka Federacije Bosne i Hercegovine (u 
daljem tekstu: RB FBiH). Fond je uspostavljen na osnovu 
Zakona o ublaţavanju negativnih ekonomskih posljedica 
("Sluţbene novine Federacije BiH", broj 28/20), RB FBiH u ime 
i za raĉun Federacije provodi postupak izdavanja garancija 
Fonda, izvršava obaveze po osnovu izdatih garancija, vrši 
izvještavanje, kao i druge poslove shodno odredbama Uredbe o 
naĉinu finansiranja i upravljanja Garancijskim fondom 
("Sluţbene novine Federacije BiH", broj 44/20). 

II. ZAKONODAVNI OKVIR 

- Zakon o Vladi Federacije Bosne i Hercegovine ("Sluţbene 
novine Federacije BiH", br. 1/94, 8/95, 58/02, 19/03, 2/06 i 
8/06); 

- Uredba o naĉinu finansiranja i upravljanja Garancijskim 
fondom ("Sluţbene novine Federacije BiH", broj 44/20). 

III. CILJ PROGRAMA 

Osnovni cilj je da se u uslovima oteţanog poslovanja 
obezbijedi podrška preduzećima i obrtima iz oblasti poljoprivrede 
i prehrambene industrije i poljoprivrednim zadrugama za 
pokretanje novih poslovnih aktivnosti, rastu i razvoju postojećih 
aktivnosti, povećanju konkurentnosti, inovacijama i 
zapošljavanju. 
IV. NAMJENA SREDSTAVA PROGRAMA I TRAJANJE 

Garancije Fonda u skladu sa ovim Programom mogu se 
izdavati za kredite sa namjenom finansiranja tekućih i/ili za 
finansiranje stalnih sredstava. 

Pod tekućim sredstvima u smislu ovog Programa 
podrazumijeva se finansiranje tekuće likvidnosti (isplate plaća, 
plaćanje poreza i doprinosa i sl.) i finansiranje obrtnih sredstava 
(plaćanje obaveza prema dobavljaĉima, nabavka repromaterijala, 
zaliha, sirovina i sl.). 

Rok otplate kredita je do 60 mjeseci, ukljuĉujući grace 
period do 12 mjeseci. 

Pod stalnim sredstvima u smislu ovog Programa podrazu-
mijeva se dugoroĉno finansiranje nabavke opreme, izgradnje/ 
renoviranja i adaptacije objekata i sl., a u cilju: 

a) pruţanja podrške na pokretanju novih poslovnih 
aktivnosti, 

b) rastu i razvoju postojećih aktivnosti, 
c) povećanju konkurentnosti, 
d) inovacijama, 
e) i zapošljavanju. 
Rok otplate kredita za stalna sredstva je do 120 mjeseci, 

ukljuĉujući grace period do 24 mjeseci. U strukturi odobrenog 
kredita, do 30% se moţe odnositi i na finansiranje tekućih 
sredstava. 

Garancije Fonda ne mogu se izdavati za kredite 
namijenjene za: 

a) kupovinu zemljišta i poslovnih prostora; 
b) kupovinu poslovnih udjela ili dionica; 
c) finansiranje transakcija izmeĊu korisnika kredita i sa 

njim povezanih lica; 
d) refinansiranju postojećih kreditnih obaveza i obaveza 

po osnovu finansijskog lizinga; 
e) finansiranje djelatnosti kao što su: 

i. proizvodnja duhana i destiliranih alkoholnih 
pića, te povezanih proizvoda i trgovina njima, 

ii. igre na sreću, kockanje, klaĊenje i kasina, 
iii. proizvodnja oruţja i municije, 
iv. trgovina na veliko i malo, 
v. iznajmljivanje i davanja u zakup (lizing) 

automobila i motornih vozila (rent-a car). 
Ovaj Program će se primjenjivati od 01.06.2021. godine. 

V. KORISNICI PROGRAMA 

Program se odnosi na izdavanje garancija za kreditna 
sredstva preduzećima i obrtima iz oblasti poljoprivrede, 
prehrambene industrije i poljoprivredne zadruge, ĉije je sjedište 
na podruĉju Federacije BiH. 

Podnosioci zahtjeva za izdavanje garancija po Programu ne 
mogu biti obrti odnosno privredna društva i poljoprivredne 
zadruge nad kojima je pokrenut steĉajni postupak ili postupak 
likvidacije, privredna društva koja podlijeţu neizvršenom nalogu 

za povrat sredstava, kao ni javna preduzeća bilo kojeg nivoa u 
Federaciji Bosne i Hercegovine. 

Garancije Fonda ne mogu se izdavati korisnicima kredita 
koji: 

a) imaju dospjele a neizmirene obaveze po osnovu 
doprinosa, direktnih i indirektnih poreza, a za koje 
nisu zakljuĉeni sporazumi o obroĉnom plaćanju duga 
i/ili koji uredno ne izmiruju dospjele obaveze po 
sporazumu; 

b) su isplatili dobit, odnosno dividendu u periodu od 
29.02.2020. godine do 30.06.2021. godine ili u bilo 
kojem drugom periodu od 12 mjeseci prije 
podnošenja zahtjeva za kredit koji se podnosi nakon 
30.06.2021. godine u postotku većem od 50% od 
ukupnog iznosa dobiti, odnosno dividende, osim ako 
je dividenda isplaćena u dionicama korisnika kredita; 

c) su duţnici, suduţnici ili jemci po drugim kreditima ili 
finansijskom lizingu koji nisu rasporeĊeni u nivo 
kreditnog rizika 1 ili 2; 

d) su u većinskom vlasništvu ĉlanova Parlamentarne 
skupštine Bosne i Hercegovine, Vijeća ministara 
Bosne i Hercegovine, Parlamenta Federacije Bosne i 
Hercegovine, Vlade Federacije BiH, Uprave i 
Nadzornog odbora RB FBiH. 

VI. RASPOLOŢIVA SREDSTVA 

Ukupan iznos garancija po ovom Programu ne moţe 
prelaziti iznos od 100.000.000,00 KM umanjen za iznos garancija 
koje su izdate do 31.5.2021. godine po osnovu Kreditno 
garantnog programa za poljoprivredu i prehrambenu industriju 
("Sluţbene novine Federacije BiH" broj 65/20). 

Ukupan iznos garantovanih obaveza Fonda prema jednom 
poduzetniku ili grupi povezanih poduzetnika ne moţe biti veći od 
5.000.000,00 KM. Garancija Fonda za pojedinaĉni kredit iznosi 
50% iznosa glavnice kredita, ali ne više od 3.000.000,00 KM. 

Za kredite koji budu odobreni sa valutnom klauzulom u 
nekoj stranoj valuti, garancija Fonda se moţe izdati samo za 
kredite uz valutnu klauzulu za EUR. Krediti za koje se izdaju 
garancije Fonda moraju imati utvrĊen raspored otplate, 
ukljuĉujući redovne jednake mjeseĉne otplate i/ili jednokratne 
otplate. 

VII. PROCEDURA IZDAVANJA GARANCIJE 

Preduzeća i obrti iz oblasti poljoprivrede i prehrambene 
industrije i poljoprivredne zadruge podnose zahtjev za 
odobravanje kredita komercijalnoj banci. 

Pored Zahtjeva za odobravanje kredita, klijent je duţan 
dostaviti dokumentaciju koju od njega traţi komercijalna banka u 
cilju utvrĊivanja kreditne sposobnosti, te ispunjavanju uslova u 
skladu sa Uredbom, Programom i zakljuĉenim Ugovorom o 
poslovnoj saradnji sa RB FBiH. 

Komercijalna banka u skladu sa svojim internim aktima 
procjenjuje kreditnu sposobnost korisnika kredita, odreĊuje 
kamatnu stopu, te procjenjuje i dogovara instrumente osiguranja, 
uz uslov da se mjenice traţioca kredita mogu prihvatiti kao jedini 
instrument obezbjeĊenja kredita, pored garancije Fonda za 
kredite do visine od 300.000,00 KM. 

Po odobravanju kreditnog zahtjeva od strane komercijalne 
banke, ista šalje odluku o kreditu prema RB FBiH. Pravo na 
garanciju ne postoji, već RB FBiH o svakom zahtjevu donosi 
pojedinaĉnu odluku nakon provjere ispunjavanja uslova 
propisanih Uredbom, Programom i ugovorom o poslovnoj 
saradnji zakljuĉenim sa komercijalnom bankom, u cilju izdavanja 
garancije Fonda. RB FBiH je duţna propisati interne procedure 
za podnošenje i dokumentovanje zahtjeva za izdavanje garancija 
Fonda. 

Ukupnu finansijsku korist garancije Fonda u okviru svakog 
kredita, komercijalna banka prenosi na korisnika kredita u obliku 
smanjenja kamatne stope i/ili smanjenja kolaterala koji zahtijeva 
za dati kredit. 

Provizija za izdavanje garancije Fonda po ovom Programu 
iznosi 0,15% od nominalnog iznosa garancije Fonda. Istu plaća 
komercijalna banka u ime korisnika kredita kao jednokratnu 
naknadu. 

Premija rizika za garancije po ovom Programu iznosi 
0,60%. Premiju rizika obraĉunava RB FBiH na nedospjeli iznos 
glavnice kredita za koju je dana garancija Fonda za svaku godinu 
trajanja garancije Fonda i koju komercijalna banka plaća u ime 
korisnika kredita na kvartalnoj osnovi (kvartalno unaprijed, na 
poĉetku kvartala za taj kvartal). 
VIII. NADZOR I MJERENJE UĈINAKA 

U saradnji sa komercijalnom bankom, RBFBiH nadzire 
namjensko korištenje i urednu otplatu kredita za koji su date 
garancije Fonda, te nadzire i provodi postupak povrata sredstava 
po osnovu plaćenih garancija Fonda, a sve u skladu sa 
zakljuĉenim ugovorima o poslovnoj saradnji sa komercijalnim 
bankama. 

Predlagaĉ Programa će na kraju vaţenja ovog programa 
izvijestiti Vladu Federacije Bosne i Hercegovine o uĉincima koje 
su ove mjere proizvele. 

IX. OBJAVLJIVANJE AKTA 

Federalno ministarstvo poljoprivrede, vodoprivrede i 
šumarstva će ovaj Program i Odluku o usvajanju Programa 
objaviti na web stranici ministarstva: www.fmpvs.gov.ba. 

 
Ministar 

Mr. sc. Šemsudin Dedić, s. r. 
 

 
Temeljem ĉlanka 19. stavak (2) Zakona o Vladi Federacije 

Bosne i Hercegovine ("Sluţbene novine Federacije BiH", br. 
1/94, 8/95, 58/02, 19/03, 2/06 i 8/06), i ĉlanka 13. stavak (1) i (2) 
Uredbe o naĉinu financiranja i upravljanja Garancijskim fondom 
("Sluţbene novine Federacije BiH", broj 44/20), na prijedlog 
Federalnog ministarstva poljoprivrede, vodoprivrede i šumarstva 
Vlada Federacije Bosne i Hercegovine, na 286 sjednici odrţanoj 
21.10.2021. godine, donosi 

ODLUKU 
O USVAJANJU KREDITNO-GARANTNOG PROGRAMA 
ZA POLJOPRIVREDU I PREHRAMBENU INDUSTRIJU 

I. 
Usvaja se Kreditno-garantni program za poljoprivredu i 

prehrambenu industriju (u daljnjem tekstu: Program). 
Program iz stavka (1) ove toĉke je sastavni dio ove Odluke. 

II. 
Ukupan iznos garancija po Programu iz toĉke I. ove Odluke 

koje će na teret Garancijskog fonda izdavati Razvojna banka 
Federacije Bosne i Hercegovine iznosi 100.000.000,00 KM, 
umanjen za iznos garancija koje su izdate do 31.05.2021. godine 
po osnovu Kreditno-garantnog programa za poljoprivredu i 
prehrambenu industriju ("Sluţbene novine Federacije BiH", broj 
65/20). 

III. 
Korisnici Programa su poduzeća i obrti iz oblasti 

poljoprivrede i prehrambene industrije i poljoprivredne zadruge. 

IV. 
Za realizaciju ove Odluke zaduţujuse Federalno ministar-

stvo financija, Razvojna banka Federacije Bosne i Hercegovine i 
Federalno ministarstvo poljoprivrede, vodoprivrede i šumarstva, 
svako u okviru svoje nadleţnosti. 


